КОМИ РЕСПУБЛИКАСА ВЕСЬКӦДЛАН КОТЫРЛӦН ШУӦМ

Социальнӧй удж вылӧ веськӧдӧм абу коммерческӧй организацияяслы, кодъяс уджалӧны Коми Республика мутасын культура да искусство     юкӧнын, Коми Республикаса республиканскӧй сьӧмкудйысь субсидияяс конкурс серти сетан пӧрадок вынсьӧдӧм йылысь

«Абу коммерческӧй организацияяс йылысь» Федеральнӧй оланпаслӧн 311 статья серти, Россия Федерацияса сьӧмкуд кодекслӧн 781 статья серти Коми Республикаса Веськӧдан котыр шуис:

1. Вынсьӧдны Социальнӧй удж вылӧ веськӧдӧм абу коммерческӧй организацияяслы, кодъяс уджалӧны Коми Республика мутасын культура да искусство юкӧнын, Коми Республикаса республиканскӧй сьӧмкудйысь субсидияяс конкурс серти сетан пӧрадок тайӧ шуӧм дорӧ содтӧдын индӧм серти.

2. Тайӧ шуӧмсӧ олӧмӧ пӧртӧм бӧрся видзӧдны Коми Республикалӧн Веськӧдлан котырса Веськӧдлысьӧс вежысьлы, коді уджмогъяс юклӧм серти ладмӧдӧ культура да искусство юкӧнын Коми Республикаса олӧмӧ пӧртысь власьт органъяслысь уджсӧ.

3. Тайӧ шуӧмыс вынсялӧ сійӧс примитан лунсянь да паськалӧ 2015 вося тӧвшӧр тӧлысь 1 лунсянь артмӧм инӧда йитӧдъяс вылӧ. 

Коми Республикалӧн 

Веськӧдлан котырса Веськӧдлысь




          В. Тукмаков

Сыктывкар 

2015 вося лӧддза-номъя тӧлысь 9 лун

253 №

ВЫНСЬӦДӦМА

Коми Республикаса Веськӧдлан котырлӧн

2015 во лӧддза-номъя тӧлысь 9 лунся 253 №-а шуӧмӧн

(содтӧд)

Социальнӧй удж вылӧ веськӧдӧм абу коммерческӧй организацияяслы, кодъяс уджалӧны Коми Республика мутасын культура да искусство юкӧнын, Коми Республикаса республиканскӧй сьӧмкудйысь субсидияяс конкурс серти сетан 
ПӦРАДОК
1. Тайӧ Пӧрадокыс ладмӧдӧ социальнӧй удж вылӧ веськӧдӧм абу коммерческӧй организацияяслы, кодъяс вӧчӧны Коми Республика мутасын «Абу коммерческӧй организацияяс йылысь» Федеральнӧй оланпаслӧн 31

1 статья серти культура да искусство юкӧнын учредитан документъясын пасйӧм уджсӧ да оз лоны канму (муниципальнӧй) учреждениеясӧн, Коми Республикаса республиканскӧй сьӧмкудйысь субсидияяс конкурс серти сетӧмсӧ (водзӧ лӧсялӧмӧн – субсидия, Шыӧдчысь). 

2. Субсидиясӧ сетӧны сьӧм мындаын, мыйта пасйӧма локтан финансӧвӧй во да планӧвӧй кадколаст вылӧ Коми Республикаса республиканскӧй сьӧмкуд йылысь оланпасын «Социальнӧй удж вылӧ веськӧдӧм абу коммерческӧй организацияяс культураын, искусствоын, а сідзжӧ мортӧс духовнӧя сӧвмӧдӧмын, верктуя нырвизьяс серти уджӧ кыскӧм» Коми Республикаса республиканскӧй сьӧмкудйын рӧскодлӧн торъя мога статья серти Коми Республикаса Веськӧдлан котырлӧн 2012 во кӧч тӧлысь 28 лунся 412 №-а шумӧн вынсьӧдӧм «Олысьяслы социальнӧй отсӧг сетӧм» Коми Республикаса канму уджтаслӧн «Социальнӧй удж вылӧ веськӧдӧм абу коммерческӧй организацияяслы уджын отсалӧм» уджтасув збыльмӧдӧм вылӧ тайӧ Пӧрадоклӧн 3 пунктын индӧм шӧр могъяс вылӧ.
3. Субсидияяссӧ конкурс серти (водзӧ — конкурс серти бӧрйӧм) быд во сетӧны тайӧ Пӧрадоклӧн 4 пункт серти индӧм верктуя нырвизьяс серти культура да искусство юкӧнын проектъяс збыльмӧдӧм вылӧ субсидия сетӧм йылысь артмӧдчӧм подув вылын. 

4. Коми Республикаса культура министерство (водзӧ — Министерство) быд во вынсьӧдӧ конкурс серти бӧръян кадколастъяссӧ, заявка сетан кадколастсӧ, конкурслысь верктуя нырвизьяссӧ да йӧзӧдӧ «Ӧтуввез» юӧртан да телекоммуникация везйын Министерстволӧн официальнӧй сайт вылын найӧс вынсьӧдан лунсянь 5 уджалан лун чӧжӧн. 

5. Субсидия мындасӧ индӧ Проектъяс бӧръян комиссия, кутшӧмӧс артмӧдӧма Министерство (водзӧ  - Комиссия).

Комиссияӧ пырысьясыс, сылӧн уджалан пӧрадокыс да Комиссиялысь помшуӧмъяс примитан пӧрадокыс вынсьӧдсьӧ Министерстволӧн тшӧктӧдӧн да йӧзӧдсьӧ «Ӧтуввез» юӧртан да телекоммуникация везйын Министерстволӧн официальнӧй сайт вылын найӧс вынсьӧдан лунсянь 5 уджалан лун чӧжӧн. Комиссияӧ пырӧны Министерствоӧс, Министерство бердын Ӧтйӧза сӧветӧс петкӧдлысьяс (сёрнитчӧмӧн).

6. Субсидиясӧ сетӧны сэк, кор:

эм Шыӧдчысьӧс кыдзи юридическӧй кывкутысьӧс канмусянь пасйӧм;

Шыӧдчысьлӧн учредитан документъясын эм культура да искусство юкӧнын удж сикас (сикасъяс);

Шыӧдчысь серти эз нуӧдлыны бырӧдӧм, выль ног котыртӧм, мынтысьны вермытӧмлун, недыр кад кежлӧ сылысь уджсӧ дугӧдлӧм серти уджъяс Россия Федерацияса оланпастэчасын индӧм пӧрадок серти;

конкурс серти бӧрйӧм вылӧ документъяс сетан кадпас вылӧ Шыӧдчысьлӧн абу Россия Федерациялӧн сьӧмкуд тэчасса сьӧмкудъясӧ вот да мукӧд быть мынтысьӧмъяс серти уджйӧз либӧ индӧм уджйӧз мындаыс абу ыджыдджык 2 сюрс шайтысь;

Шыӧдчысь абу торъя мог вылӧ водзынджык сетлӧм субсидиясӧ абу видзӧма да Шыӧдчысь сетӧма субсидия сьӧмсӧ торъя мог серти видзӧм йылысь да субсидияӧн вӧдитчан бӧртаслӧн колана петкӧдласъясӧдз воӧдчӧм йылысь отчётносьт да (либӧ) мукӧд отчётносьт, кутшӧмӧс пасйӧма тайӧ Пӧрадоклӧн 9 пунктын индӧм заявка сетан кадпас водзын мунысь 3 бӧръя отчётнӧй кадколаст чӧжӧн субсидия сетӧм йылысь артмӧдчӧмын. 

7. Министерство котыртӧ конкурс серти бӧрйӧмсӧ. 

8. Проектъяс конкурс серти бӧрйӧмӧн (бӧрйытӧмӧн) лыддьӧм йылысь да субсидия сетны позянлун (позьтӧмлун) йылысь кывкӧртӧдсӧ примитӧ Комиссия. 

Проектъяс конкурс серти бӧрйӧмӧн (бӧрйытӧмӧн) лыддьӧм йылысь, субсидия сетны позянлун (позьтӧмлун) да субсидия сетан мында йылысь комиссиялӧн кывкӧртӧдыс оформитсьӧ сёрнигижӧдӧн. 

9. Субсидия босьтӧм могысь Шыӧдчысь кадколастъясӧ, кутшӧмъясӧс индӧма конкурс серти бӧрйӧм нуӧдӧм йылысь извещениеын, кутшӧмӧс йӧзӧдӧма йӧзӧс юӧртан средствоясын да «Ӧтуввез» юӧртан да телекоммуникация везйын Министерстволӧн официальнӧй сайт вылын, сетӧ Министерствоӧ заявка, кытчӧ колӧ пыртны татшӧм документъяс:

1) шыӧдчӧм, кӧні Шыӧдчысь гижӧмӧн кӧсйысьӧ участвуйтны конкурс серти бӧрйӧмын, Министерствоӧн вынсьӧдӧм форма серти;

2) Шыӧдчысьӧн эскӧдӧм Шыӧдчысьлӧн подувпуктаслысь копия;

3) Шыӧдчысьлысь вынсьӧдӧм проект копия, мый веськӧдӧма тайӧ Пӧрадоклӧн 4 пунктын индӧм верктуя нырвизьяс серти мероприятиеяс збыльмӧдӧм вылӧ, да кытчӧ пыртӧны татшӧм юкӧдъяс:

проект збыльмӧдӧмлысь ӧнія серпас;

проектлӧн шӧр мог (шӧр могъяс) да могъяс;

медшӧр мероприятиеяс, проект збыльмӧдан этапъяс да кадколастъяс;

проект сьӧмӧн могмӧдӧм;

проект збыльмӧдӧмысь виччысяна бӧртасъяс да найӧс донъялан  методика;

став источниксӧ индӧмӧн проект збыльмӧдӧм вылӧ планируйтӧм рӧскод смета;

проект збыльмӧдӧмысь бӧртасса да окталуна петкӧдласъяс;

4) Шыӧдчысьӧн сетӧм документъяслӧн опись лист бок номеръяссӧ индӧмӧн. Колӧ, медым лист бокъяс нумеруйтӧмыс вӧлі ӧтувъя Шыӧдчысьӧн сетӧм став документын.

Ӧти Шыӧдчысь вермӧ сетны сӧмын ӧти заявка, кӧні конкурс серти бӧрйӧмын участвуйтӧм вылӧ сетӧны сӧмын ӧти проект тайӧ Пӧрадоклӧн 4 пунктын индӧм нырвизьяс серти. 

Министерствоӧн вынсьӧдӧм шыӧдчӧмлысь формасӧ, кутшӧмӧс индӧма тайӧ пунктлӧн 1 пунктулын, йӧзӧдӧны «Ӧтуввез» юӧртан да телекоммуникация везйын Министерстволӧн официальнӧй сайт вылын сійӧс вынсьӧдан лунсянь 5 уджалан лун чӧжӧн, но конкурс серти бӧрйӧм нуӧдӧм йылысь извещение йӧзӧдан лунысь оз сёрджык. 

Шыӧдчысь вермӧ ас кӧсйӧм серти сетны заявкакӧд ӧттшӧтш:
Юридическӧй кывкутысьяслӧн ӧтувъя канму реестрысь выписка, кутшӧмӧс сетӧма конкурс серти бӧрйӧмын участвуйтӧм вылӧ заявка босьтан кадколаст заводитчытӧдз куим тӧлысьысь абу водзджык;

вот мынтысьӧн (ӧктас мынтысьӧн, вот агентӧн) вот, ӧктас, пеняяс, штрапъяс, прӧчентъяс мынтӧм серти кӧсйысьӧмъяс олӧмӧ пӧртӧм йылысь справка форма серти, мый вынсьӧдӧма Россия Федерацияса федеральнӧй вот службалӧн 2014 во сора тӧлысь 21 лунся ММВ-7-8/378@ №-а тшӧктӧдӧн,  кутшӧмӧс лӧсьӧдӧма заявка сетан лунӧдз ӧти тӧлысьысь абу водзджык сэк, кор Шыӧдчысь ачыс сетіс сійӧс;
 недыр уджавны вермытӧмлун да мамлун дырйи быть социальнӧя страхуйтӧм вылӧ страхӧвӧй взносъяс мынтӧм серти абу коммерческӧй организацияӧн кӧсйысьӧмъяс олӧмӧ пӧртӧм йылысь Россия Федерацияса социальнӧя страхуйтан фондлӧн Коми Республикаын фондлӧн дінму юкӧнысь либӧ сылӧн мутас органъясысь справка, кутшӧмӧс лӧсьӧдӧма бӧръя отчётнӧй кадпас вылӧ сэк, кор Шыӧдчысь ачыс сетіс сійӧс;
 пенсионнӧя быть страхуйтӧм да медицинскӧя быть страхуйтӧм вылӧ страхӧвӧй взносъяс мынтӧм серти абу коммерческӧй организацияӧн кӧсйысьӧмъяс олӧмӧ пӧртӧм йылысь Россия Федерацияса пенсия фондлӧн Коми Республикаын юкӧнысь либӧ сылӧн мутас органъясысь справка, кутшӧмӧс лӧсьӧдӧма бӧръя отчётнӧй кадпас вылӧ сэк, кор Шыӧдысь ачыс сетіс сійӧс. 

Сэк, кор Шыӧдчысь ачыс оз сет тайӧ пунктлӧн дас квайтӧд — дас ӧкмысӧд абзацъясын индӧм документъяссӧ, Министерство заявка босьтан кадпассянь 5 уджалан лун чӧжӧн корӧ индӧм юӧръяссӧ ведомствокостса юӧра йитӧд кутан пӧрадок серти организацияясысь, кодъясӧс уполномочитӧма тайӧ документъяс сетӧм вылӧ.
Заявкаыс сетсьӧ Шыӧдчысьӧн (сылӧн дӧвереннӧй мортӧн)  бумага вылын веськыда Министерствоӧ либӧ ыстыссьӧ сылы пошта связь организация, корреспонденция вайысь мукӧд организация пыр. 

Заявка сетан кадпасӧн сэк, кор сійӧс сетӧ Шыӧдчысь (сылӧн дӧвереннӧй морт), лыддьыссьӧ Министерствоӧ заявка сетан кадпас. Тайӧ Пӧрадоклӧн 9 пунктын индӧм заявка сетан лунӧ сійӧс пасйӧны Министерствоын, мый йылысь Шыӧдчысьлы сетӧны гижсьӧг. 

Сэк, кор заявкасӧ ыстӧны пошта связь организация, корреспонденция вайысь мукӧд организация пыр, сійӧс сетан кадпасӧн лыддьыссьӧ кадпас, кутшӧмӧс индӧма заявка босьтан местаын тайӧ организациялӧн штемпель вылын. Сэк, кор заявкасӧ ыстӧны пошта связь организация, корреспонденция вайысь мукӧд организация пыр, индӧм заявкаыс пасйыссьӧ Министерствоӧн Министерствоӧ сылӧн воан лунӧ. Пошта связь организация, корреспонденция вайысь мукӧд организация пыр заявка ыстӧм йылысь гижсьӧгыс ыстыссьӧ сійӧс пасъян лунсянь 2 уджалан лун чӧжӧн шыӧдчӧмын индӧм инпас серти. 
10. Конкурс серти бӧрйӧмын нуӧдан пӧрадокыс вынсьӧдсьӧ Министерствоӧн да сійӧс вынсьӧдан лунсянь 3 уджалан лун чӧжӧн йӧзӧдсьӧ «Ӧтуввез» юӧртан да телекоммуникация везйын Министерстволӧн официальнӧй сайт вылын. 

11. Конкурс серти бӧрйӧмлӧн кывкӧртӧдъясыс Министерстволӧн тшӧктӧдӧн вынсьӧдӧм конкурс серти бӧрйӧмын вермысьяслӧн списокӧн, кӧні индӧма сетан субсидия мында, найӧс вынсьӧдан лунсянь 5 уджалан лун чӧжӧн йӧзӧдсьӧны «Ӧтуввез» юӧртан да телекоммуникация везйын Министерстволӧн официальнӧй сайт вылын.

12. Министерство тайӧ Пӧрадоклӧн 11 пунктын индӧм тшӧктӧд вынсьӧдан кадпассянь 10 уджалан лун чӧжӧн ыстӧ конкурс серти бӧрйӧмын вермысьяслы субсидия сетӧм йылысь артмӧдчӧмлысь балаяссӧ, кӧні пасйӧма:

субсидия мында; 

субсидия сетан условиеяс, пӧрадок да кадколастъяс;

субсидия видзан шӧр могъяс да кадколастъяс;

субсидияӧн вӧдитчӧм йылысь отчётносьт сетан пӧрадок да кадколастъяс;

Коми Республикаса республиканскӧй сьӧмкудйысь субсидияяс сьӧм тшӧт весьтӧ проект збыльмӧдӧм вылӧ планируйтӧм рӧскод сметаӧ, а сідзжӧ проектса мероприятиеяс збыльмӧдӧмӧ ассьыс пай пуктӧмӧ кутчысьӧм серти Шыӧдчысьлӧн кӧсйысьӧмъяс, кутшӧмъяслӧн источникӧн оз лоны сьӧм средствояс (дон мынтытӧг босьтӧм эмбур, уджъяс да услугаяс, ас вӧляӧн уджалысьяслӧн удж);

субсидия бергӧдан условиеяс да пӧрадок;

проект збыльмӧдӧмысь бӧртасса да окталуна петкӧдласъяс;

Министерствоӧн да канмусянь сьӧм бӧрся видзӧдысь органъясӧн Шыӧдчысьӧн субсидия сетан условиеясӧ, шӧр могъясӧ да пӧрадокӧ кутчысьӧмсӧ видлалӧм вылӧ Шыӧдчысьлӧн сӧгласлун йылысь положение.

13. Субсидиясӧ колӧ бӧр бергӧдны Коми Республикаса республиканскӧй сьӧмкудйӧ сэк, кор:

сьӧмсӧ видзӧма абу торъя мог вылӧ;
оз кутчысьны Коми Республикаса республиканскӧй сьӧмкудйысь субсидияяс сьӧм тшӧт весьтӧ проект збыльмӧдӧм вылӧ планируйтӧм рӧскод сметаӧ, а сідзжӧ проектса мероприятиеяс збыльмӧдӧмӧ ассьыс пай пуктӧмӧ, кутшӧмъяслӧн источникӧн оз лоны сьӧм средствояс (дон мынтытӧг босьтӧм эмбур, уджъяс да услугаяс, ас вӧляӧн уджалысьяслӧн удж);

оз воӧдчыны проект збыльмӧдӧмысь бӧртасса да окталуна петкӧдласъясӧдз, кутшӧмъясӧс индӧма субсидия сетӧм йылысь артмӧдчӧмын;

Шыӧдчысь оз сет субсидия сьӧм торъя мог серти видзӧм йылысь да субсидияӧн вӧдитчан бӧртаслӧн колана петкӧдласъясӧдз воӧдчӧм йылысь отчётносьт да (либӧ) мукӧд отчётносьт, кутшӧмӧс пасйӧма субсидия сетӧм йылысь артмӧдчӧмын. 

14. Министерство вуджӧдӧ лӧсялана Шыӧдчысьлӧн банк тшӧт вылӧ субсидиясӧ субсидия сетӧм йылысь артмӧдчӧм кырымалан лунсянь 10 уджалан лун чӧжӧн.

15. Шыӧдчысь сетӧм субсидия тшӧт весьтӧ вермӧ вӧчны проект збыльмӧдӧмкӧд йитчӧм рӧскод, кыдзи:

уджысь мынтысьӧм, административнӧй персонал кындзи;

командировочнӧй рӧскод. 

16. Шыӧдчысьлы сетӧм субсидия тшӧт весьтӧ оз позь вӧчны татшӧм рӧскод:

рӧскод, мый йитчӧма предпринимательскӧй удж нуӧдӧмкӧд да   коммерческӧй организацияяслы сьӧм отсӧг сетӧмкӧд, кодъяслӧн ӧти учредительӧн лоӧ Шыӧдчысь, а сідзжӧ коммерческӧй организацияяслы мукӧд сикас отсӧг сетӧмкӧд;

рӧскод, мый йитчӧма уджкӧд, мый веськыдасӧ абу йитчӧма проектъяскӧд, политическӧй партияяслы да бӧрйысян кампанияяслы отсӧг вылӧ рӧскод;

митингъяс, демонстрацияяс, пикетъяс нуӧдӧм вылӧ рӧскод;

фундаментальнӧй наука туялӧмъяс вылӧ рӧскод;

алкоголя юанторъяс да табака вӧчӧмторъяс ньӧбӧм вылӧ рӧскод;

штрапъяс мынтӧм вылӧ рӧскод;

материальнӧй отсӧг сетӧм вылӧ, а сідзжӧ олысьяслы мынтысяна услугаяс вештӧм вылӧ рӧскод.

17. Шыӧдчысьӧн субсидия сетан условиеясӧ, шӧр могъясӧ да пӧрадокӧ кутчысьӧм бӧрся урчитӧм пӧрадок серти видзӧдӧ Министерство, Коми Республикаса сьӧм овмӧс министерство да канмусянь сьӧм бӧрся видзӧдысь органъяс прӧверкаяс нуӧдӧмӧн. 
18. Министерство нуӧдӧ проектъяс збыльмӧдӧм бӧрся мониторинг, а сідзжӧ донъялӧ проект збыльмӧдӧмысь бӧртасса да окталуна петкӧдласъяс Министерствоӧн урчитӧм пӧрадок серти.

